
turgvt i gubci aiman ijishvn i dahame jihe ejebun

tuktan fudaraka bime naranggi baime dosikangge be gelefi dahaha sembi. tuwancihiyame daila-
hakv bime ini cisui hartu harangga ohongge be ijisihvn i dahaha sembi. ne i turgvt gubci aiman be
gaifi, lakcaha jecen be waliyafi, hing seme wen de hungkereme, tumen babe goro serakv yabufi ji-
hengge, ere ijisihvn i dahahangge kai, gelefi dahahangge waka. wargi ba be toktobuha manggi, ili i
bade alban i usin be deribume taribuha, /hoise aiman i alban xulehen be nekeliyen obuha. hasak
aiman burut aiman be tulergi hexen obufi siderileme holbome icihiyaha. anjiyan badakxan oci, ele
goro oho seme ini cisui obuha. elecun be saci girurakv, nakara be saci tuksicuke akv sehengge. mini
gvnin de inu uttu dabala ainahai. /abkai elbehele ba mederi hoxo de isitala, urunakv gemu ejen seme
gemu aha seme, musei hartu harangga obuki sembiheni. te i turgvt i ijishvn i dahame jihengge,
yargiyan i/abakai buhe niyalmai dahanjihangge, tuttu oki serakv bime, tuttu ohongge kai, ede ejer-
akv oci ojorakv. turgvt serengge, jun gar i duin oirat i dorgi emu aiman, terei narhvn babe emgeri

jun gar i gubci aiman i yohibun de tucibuhebi. terei da babe feteme gisureci, inu asuru talihvn kimci-

rede mangga. amala terei han ayuki dzewang ni baru acuhvn akv ofi, oros de ukame dosifi, oros/ejil
i bade tebuhe. elhe taifin i forgon de, mini/han mafa xengdzu gosin hvwangdi kemuni terei narhvn
oyonggo be saki seme, adaha hvlara hafan tulixen sebe takvrafi oros de jugvn baime unggihe manggi.
oros jortanggi terei on be xurdeme mudalime, ilan aniya yabufi geli ududu biya ofi, teni amasi marifi
be fideme tomilame/nakarakv, jaka geli ini jui be damtun obume ganabuha bime, oros geli encu ha-
cin i xajin suwayan xajin be wesihulerakv ofi, tuttu mukvn i gubci taiji i emgi jendu hebexefi, gubci
aiman be gaifi dulimbai gurun i suwayan xajin be wesihulere bade jifi, jirgame banjiki seme gvnihabi.
duleke aniya omxon biyaci jurafi, ejil baci hasak be dulefi balkasi noor gobi be mudalime yabuhai, /
ere aniya ninggun biyai manashvn, teni ili i xara bel jecen de isinjiha, uheri jakvn biya dulefi, tumen
funcere ba be yabuha. onggolo bi turgvt i dahame jihe mejige be donjifi, ili ba i jiyanggiyvn iletu emu
niyalma lak seme icihiyame muterakv ayoo seme. tere fonde, xuhede hebei amban ofi, uxi i bade tefi
hoise aiman i baita be icihiyame bisirede, tereci hancikan be tuwame/tederi unggihe. baita de gelere
urse, ice dahanjiha ursei dorgi xereng bi, tere musei meiren i janggin tangkalu be argai hoxxome
walfi, (tangkalu suwayan tasha aniya duin biyade, vlet sula amban hoxoci i emgi cooha gaifi ukaka
hvlha be farganara de, buguxi bira de isinafi, xereng ni deo loojangjab be gabdame tuhefi jafaha.
amala xereng isinjifi, cihanggai dahafi ini deo be guwebureo seme baiha manggi, tangkalu udu angga
aljacibe kemuni holtombi seme kenehunjeme, neneme xereng be jafaki serebe. /hoxoci hendume,
jafaha seme ai baita elbime dahabure de isirakv. jai inenggi, xereng holtome hargaxaki sembime,
geren be gaifi isinjiha turgunde. tangkalu ele kenehunjehe, hoxoci geli i musei coohai horon de
geleme gelhun akv axxarakv, beye genefi bilume tohorombucina sere jakade. tangkalu ini gisun be
gaifi, udu niyalma dahalabufi genehe. isinaha manggi, hoxoci meimeni) / (enggemu su dashvwan
jebele be gaisu seme jombuha. baji ome, kvbulin deribure jakade, tangkalu uthai nungnebuhe. /
hoxoci hvlha de daha manggi, dahanduhai jafabufi fafun i gamaha. xereng tereci oros de ukame gene-
he. ) /tereci oros de ukame genehengge, holo arga bisire ayoo seme, der seme leoleme gisurendum-
bi. julgei gisun, dahanjire be alime gaire de bata be alime gaire adali sehebi. ede bi inu xuwe akdafi
majige belheburakv ome muterakv. tuttu seme urebume bodoci, xereng ni emu niyalma ainahai ubasi
i gubci aiman be hoxxome acinggiyabume/mutembini. tere anggala oros serengge, inu amba gurun,
tere emgeri cashvlame waliyafi jifi, geli musei amba gurun i jecen de necinjifi, ibere bederere de
fakjin akv be dahame, tere absi genembi. uttu oci ijishvn dahame jiderengge juwan ubui dolo uyun
ubu bi, hono arga be somihangge juwan ubui dolo emu ubu bidere. amala yala mujangga oho uttu
bime. xuhede ili i bade isinaha manggi, eiten tuwakiyara/babe toktobure karun sindara iktambure be
bodoro dorgidari belhere hacin be lak seme obuhakvngge akv. tuttu ice dahanjiha urse isinjihangge
boode jihe adali. geli terei hargaxame jici acarangge be giyamun deri jibufi, bi uthai abade dahala-
bume abalara be tuwabure dade halhvn be jailara gurung de sarilame xangnarangge, durbet aiman i
cering sei kooli songkoi obuha. ere halhvn be jailara gurung serengge, mini /han mafa i ilibufi, goro-
ki niyalma be bilure ba inu. cering sebe sarilame xangnaha amala, uthai wargi ba be necihiyame tok-
tobuha. te udu aniya ohakv de geli gvniha ci tulgiyen elbime jibuhekv bime, turgvt i gubci aiman i iji-
sihvn i dahaha baita teisulebuhe. ereci yaya monggoso i duwali yooni musei daicing gurun i amban

ofi. /enduringge nikebun umesi hanci de baitai onggolo urunakv uttu ojoro be /tulbime saha de se se-

larakv mujanggao. mini ajige beye /han mafa i kesi de acabume karulara, /abkai aisire be ele ging-
gulerengge, kicere dade kiceme, sithvre dade sithvme, damu gvnin embici jalurahv hvsun embici he-
olederahv seme olhoxome gvnire dabala, ai gelhun akv unenggi de acinggiyabuha erdemu de jibu-
hengge seme tukiyecembini. ememu urse geli oros i ubaxaha niyalma be alime gaici acarakv, jase je-
cen i fiktu banjinara ayoo seme gisurembi. xereng serengge, uthai musei ubaxaha niyalma oros de
dosikangge, /emgeri juwenggeri ganabuha bime, oros jiduji muse de buhekv, te emgeri dahame jihe
kai. uthai ere gisun be jafafi oros de mohobume fonjici, tere inu jabure gisun baharakv ombi. ere
dade ududu tumen omihon de amcabuha niyalma hanci jecen de isinjiha be boxome unggici, tese ulha
adun be durirakv tabcilarakv oci, adarame ergen hetumbumbi. nikasa i fe gisun, udu akdulame tu-
wakiya bigan be/bolgo obu secibe, ili i ba oci jakan sahaha hoton bime, hacingga niyalma gemu tarire
adulara de akdafi banjire be dahame. tuwakiyacibe ja i akdun obume muterakv, bigan be inu ja i bol-
go obume muterakv be saci acambikai. tere anggala iletu niyalmai wen de forome jihe be sambime,
muse baita de sengguweme nakafi, elemangga nukcibufi gvbadabure de isibuci, ere ai yokto ni. tur-
gvt i/geren goro yabufi erin tulifi, hvsun umesi cukuhe bime, terei bucere isika be tuwame fayara be
hairame aituburakv oci, gosingga niyalma ambasa saisa yabume tebcirakv bade, /abka be dursuleme
jalan be dasara amba ejen be ai hendure. namun i menggun be acinggiyafi ulha be tucibufi gosime ke~
si isibure babe emgeri baita de afaha ambasa de afabuha. (turgvt aimani geren on goro ofi, cukume
ohohobi beyebe yuyuhengge, elei beyebe taksibume muterakv de isinaha. tereci xuhede sede afabufi,
sain babe sonjofi dendeme tebufi, kemuni ithan honin bele jeku be juweme/isibufi ujire ulebure de tu-
sa araha, etuku jibca tobo maikan be icihiyafi bahafi, xahvrun be dalibumbime. geli goro goidame
banjire arga be tulbime, yooni weijubufi jirgame teme, gemu banjire babe bahabuha. ) te narhvxame
tucibure be baiburakv. damu baitai da dube be ejeme araha. /

abkai wehiyehe i gvsin ningguci aniya xahvn gvlmahvn bolori dubei biyai tofohorome han i arah-

han i araha turgvt i gubci aiman ijishvn i dahaha ejebun i gisun. neneme hese be jurceme amala
dahame jihengge be, gelefi dahambi sembi. dailarakv bime beye baime dosikangge be, ijishvn i daha-
mbi sembi. te turgvt gubci aiman be gaifi, ceni ba be waliyafi, unenggi gvnin i wen de forome, tu-
men ba ci baime jihe be tuwaci, ere ijishvn i dahahangge kai, gelefi dahahangge waka. wargi jecen be
toktobuha manggi, ili de cooha tebufi usin taribuha, hoise i alban cifun be nekeliyen obuha. hasak
burut i jergingge be, tulergi ba obufi jafatame bargiyataha. anjiyan badakxan i gesengge oci, ele
lakcaha jecen seme bireme dabuhakv. elecun be saci girucun akv, ilin be saci tuksicuke akv, mini gv-
nin de inu uttu dabala. abkai fejergi mederi wai ci aname, ceni ejen ojoro ceni amban ojoro urse be,
gemu mini aha okini sembio. te turgvt i ijishvn i dahahangge, yargiyan i umai gvninahakv bime, ab-
kai acabuha niyalma dahahangge kai, tuttu erebe ejerakv oci ojorakv. turgvt serengge, jun gar i duin
oirat i dorgi emu gargan, terei narhvn babe jun gar i gubci aiman i yohibun bithe de tucibuhebi. terei
deribun be heteme feteci, inu aniya goidafi baicara temgetu akv. amala ceni han ayuki tsewang ni ba-
ru acuhvn akv ofi, oros de ukame genefi, oros cembe ¢jil i bade tebuhe. elhe taifin i fonde, mini han
mafa xengdzu gosin hvwangdi kemuni da sekiyen be saki seme, adaha hvlara hafan tulixen sebe oros
de jugvn be baime unggihe de, oros jortai jugvn mudalibume, ilan aniya yabufi, geli ududu biya ofi,
gamame nakarakv, jakan ini jui be gamafi damtun obuha bime, oros geli encu xajin i niyalma, su-
wayan xajin waka ofi, tuttu mukvn i gubci taiji i emgi narhvxame hebexefi, ceni aiman i urse be yoo-
ni gaifi dulimbai gurun i suwayan xajin yendebure bade dahame dosifi teki seme. duleke aniya omxon
biyade jurafi, ejil ci hasak be dulefi, balkasi noor gobi be mudalame, ere aniya ninggun biyai mana-
shvn deri, teni ili i xara bol i jecen de isinaha, uheri jakvn biya, tumen funcere ba yabuha. neneme bi
turgvt i dahame jidere mejige bisire be donjifi, ili i jiyanggiyvn iletu emu niyalma giyan fiyan i icihiy-
ame muterakv ayoo. tere nerginde, xuhede hebei amban ofi, uxi de tefi, hoise baita be icihiyara
jakade, hanci be tuwame unggihe. baita de gelere urse, ice jihe niyalmai dorgi xereng sere niyalma,

musei meiren i janggin tangkalu be argai hoxxome ergen nungnehe turgunde, oros de ukame dosika

bihe, ede koimali arga bisire ayoo seme, dur seme leolembi. julgei niyalmai gisun, dahanjire be ali-
rengge, bata be alire adali sehebi. bi inu ede majige kenehunjefi, doigonde belheburakv ome muter-
akv. tuttu seme, xereng emu niyalma uthai ubasi sei gubci aiman i urse be acinggiyame axxabume
mutembio. tere anggala oros serengge inu amba gurun. ce cashvlafi jihe bime, geli musei amba gu-
run i jase jecen be jobobuci, ebsi casi nikere ba akv be dahame, ce geli absi genembi ni. uttu oci,
ijjishvn 1 dahanjirengge juwan fuwen de uyun fuwen yargiyan, koimali arga tebuhengge juwan fuwen
de emu fuwen bisire dabala seme bodombihe. amala yargiyan i uttu. xuhede ili de isinaha manggi, ei-
ten teisu tuwakiyara ba ilibure, karun sindara, jeku asarara, narhvxame belhebure baita, gemu sain
i icihiyaha. tuttu ice dahame jihe niyalma bederere adali isinjiha. geli terei hargaxanjici acarangge be
sonjofi, giyamun deri benjihe manggi, bi uthai dahalabume abalara be tuwabuha, kemuni halhvn be
jailara gurung de durbet cering ni kooli songkoi sarilaha xangnaha. ere halhvn be jailara gurung
serengge, mini han mafa i goroki niyalma be bilure jalin ilibuha ba. cering sebe sarilaha amala, uthai
wargi hoise ba be necihiyeme toktobuha. te udu aniya ohakv de, geli elbime jibure gvnin akv bime,
turgvt i gubci aiman ijishvn i dahaha baita bi, ereci yaya monggoso, gemu musei daicing gurun i am-
ban ohobi. xengge ferguwecuke dergi de bisire be dahame, neneme kiceme jobofi, amala mujilen de
acabufi, ele selame urgunjerakvngge akv ombi. mini ajige beye mafari kesi de karulame, ele abkai
gosiha be gingguleme, tar seme olhome, hing seme sithvme, damu gvnin embici elere, hvsun embici
heoledere ayoo seme. urui ubabe gvnime, ai gelhun akv unenggi i acinggiyabuha erdemu i jibuhengge
seme beyebe tukiyecembini. ememu urse geli oros i ubaxaha amban be bibufi, jase jecen de fiktu
dekdebuci acarakv sembi. ainci xereng serengge, uthai musei ubaxaha amban oros de ukahangge be
ududu mudan gaicibe, oros naranggi musede amasi buhekv. te dahame jihe be dahame, uthai ere gis-
un i oros be bukdabuci, ce inu jabure gisun akv. tere anggala, ududu tumen jeku gacilabuha niyal-
ma, hanciki jecen de isinjifi, boxome unggire ohode, ce ulha ujima be tabcilame durirakv oci, ada-
rame banjimbi ni. udu beki fu bolgo bigan sere gisun bisire gojime, ili de teni ice hoton cirgeme
weilefi, geren hacin i niyalma gemu tarire adulara de akdafi banjire be dahame, fu be inu beki obure
de ja akv, bigan be inu bolgo obuci ojorakv be sahakvbi. niyalmai wen de forome jihe be iletu sam-
bime, muse baita de geleme ashvfi, geli ubaxara de isibuci, ambula giyan waka. ceni geren niyalma
goro baci goidame yabuhai, hvsun umesi cukuhe. ceni bucere be tuwame fayabun be hairame aitubu-
rakv oci, gosingga niyalma ambasa saisa tebcirakv bade, abka de acabume jalan be dasara amba ejen
be ai hendure. namun i menggun acinggiyafi, ulha tucibufi, dabali gosime hacihiyame aitubure babe,
emgeri baita de afaha ambasa de afabuha be dahame. te dalhidame ejerakv, damu terei baita i da tur-
gun be dergi de araha sehebi. ©

